
Mot kránnjágielat váikkuhit sámegiela demonstratiivvaid geavaheapmái – 

álgojurdagat 

Lean iežan doavttirgrádaprošeavttas dutkamin  definihttavuođa, artihkkaliid ja 

demonstratiivapronomeniid davvisámegielas. Juo boares giellaoahpain lea namuhuvvon, 

ahte davvisámegiela muhtin pronomenat geavahuvvojit skandinávalaš gielaid 

artihkkaliid láhkai, omd. dat olmmoš, dat buorre báimman (gč. Friis 1856; Nielsen 1926). 

Doavttirdutkamuša ovtta oasis áiggun guorahallat mot sámegiela kránnjágielat 

dárogiella ja suomagiella váikkuhit sámegiela adnominála demonstratiivapronomeniid 

geavaheapmái. Ovdaságas buvttán ovdan álgojurdagiid dán dutkanfáttás. 

 


